Grŵp Ecosystem Ardaloedd Trefol Cymru – 13 Mehefin 2011


Cyflwyniad
Gan fod cyn lleied o aelodau yn gallu dod i’r cyfarfod hwn, cynhaliodd Pete Frost (cadeirydd) a Dave Thorpe (Asiantaeth yr Amgylchedd) drafodaeth anffurfiol ym mhencadlys y Cyngor Cefn Gwlad ym Maes y Ffynnon, Bangor.

Ymddiheuriadau
Cafwyd ymddiheuriadau gan Margaret Underwood, Steve Chambers, Emily Meilleur, Lorraine Frater, Jan Sherry, Rebecca Sharp a Nigel Ajax-Lewis.  Cafwyd neges “Nid wyf yn y swyddfa” gan Isabel Macho.
Camau gweithredu
Roedd PF wedi gofyn yn flaenorol i DT a fyddai’n barod i fod yn is-gadeirydd, ac roedd DT wedi cytuno i hynny.

Yna, aeth PF a DT trwy restr y grŵp o dasgau i’w cyflawni, gan nodi’r camau yr oedd angen gweithredu yn eu cylch o hyd a diweddaru’r rhestr.
Gweledigaeth ar gyfer ardaloedd trefol yng Nghymru
Nid oedd y cadeirydd wedi cael awgrymiadau ar gyfer eitemau i’w cynnwys mewn gweledigaeth ar gyfer dyfodol ardaloedd trefol yng Nghymru.  Cam gweithredu: Dylai pawb anfon awgrymiadau i’w cynnwys yn y weledigaeth at PF erbyn diwedd mis Mehefin.
Arolwg gwaelodlin Cymru o Gynefinoedd Brithwaith Agored
Roedd nifer o awdurdodau lleol wedi mynegi parodrwydd i gyfrannu at arolwg arfaethedig ledled Cymru o gynefinoedd brithwaith agored ar dir a ddatblygwyd yn flaenorol. Adroddodd DT y byddai Asiantaeth yr Amgylchedd yn barod i gyfrannu. Mae’r symiau a gyfrannwyd hyd yma yn llai na’r £30,000 yr amcangyfrifir y bydd ei angen i gyflawni’r gwaith.  Cam gweithredu: Bydd PF yn adolygu’r symiau ac yn rhannu gwybodaeth amdanynt â’r grŵp erbyn diwedd mis Mehefin.
Os na ellir codi digon o arian i gynnal arolwg proffesiynol o’r cynefinoedd hyn, awgrymwyd y gellid rhannu’r gwaith yn ddarnau llai a gofyn i fyfyriwr gradd meistr ymgymryd â’r “astudiaeth ddesg” yn rhan o’i draethawd ymchwil.  Cam gweithredu: Bydd PF yn siarad â’i gydnabod ym Mhrifysgol Bangor i weld a fyddai modd dod o hyd i fyfyriwr addas, a bydd yn adrodd yn ôl yn y cyfarfod nesaf.
Pe bai’r prosiect yn cael ei rannu’n ddarnau llai, gallai trefn y gwaith fod fel a ganlyn:

1. Cynnal astudiaeth System Wybodaeth Ddaearyddol, fesul ardal Cynllun Gweithredu Bioamrywiaeth Lleol; 
2. Anfon mapiau papur a ffeiliau System Wybodaeth Ddaearyddol i’r ardal Cynllun Gweithredu Bioamrywiaeth Lleol berthnasol, gyda chais i adolygu’r safleoedd posibl a nodwyd yn yr astudiaeth System Wybodaeth Ddaearyddol a’u dosbarthu - ar sail gwybodaeth leol yr ardal - yn rhai cymwys, yn rhai a allai fod yn gymwys ac yn rhai nad ydynt yn gymwys; 
3. Y Grŵp Ecosystem Ardaloedd Trefol yn paratoi Cynllun Gweithredu Bioamrywiaeth i Gymru ar gyfer Cynefinoedd Brithwaith Agored, sy’n amlinellu’r canlynol:

a. Blaenoriaethau’r arolwg
b. Safleoedd allweddol
c. Blaenoriaethau o safbwynt rheoli
ch. Opsiynau ar gyfer rheoli trosiant safleoedd er mwyn sicrhau bod safleoedd newydd yn cael eu datblygu wrth i hen safleoedd golli eu nodweddion sydd o ddiddordeb o ganlyniad i ewtroffeiddio neu waith ailddatblygu arfaethedig.
Cam gweithredu: Dylai pawb anfon sylwadau ar y cynnig hwn erbyn diwedd mis Mehefin.
Yn y cyfamser, mae Jan Sherry wedi cynhyrchu rhestr o safleoedd a allai fod yn flaenoriaeth ar sail rhestr wreiddiol y grŵp, a byddai’n ddefnyddiol cael adborth ar werth neu statws presennol y safleoedd hyn.  Cam gweithredu: Dylai pawb gysylltu â Jan Sherry gan gynnig adborth.

Materion polisi
Mae PF wedi paratoi llythyr drafft i Lywodraeth Cynulliad Cymru er mwyn ei anfon at brif swyddogion cynllunio i’w hatgoffa o’r cynefin hwn sy’n flaenoriaeth a’r dyletswyddau sydd ar eu hawdurdodau i hybu bioamrywiaeth.

Cam gweithredu: Bydd DT yn adolygu’r llythyr ac yn sicrhau ei fod yn gyson â TAN 5.
Cam gweithredu: Bydd PF yn anfon y llythyr wedi’i ddiwygio at Lywodraeth Cynulliad Cymru.

Adolygu aelodaeth
Mae Lorraine Frater o Brifysgol Caerdydd wedi cytuno i ymuno â’r grŵp fel un sy’n cynrychioli’r byd academaidd.

Nid yw rhai aelodau wedi mynychu cyfarfodydd ac nid yw aelodau eraill wedi cyfrannu at sawl cyfarfod. Yn dilyn trafodaethau â Phartneriaeth Bioamrywiaeth Cymru, bydd y cadeirydd yn awr yn cysylltu â’r aelodau hynny sydd heb fod yn weithgar er mwyn gofyn iddynt a ydynt am barhau i fod yn aelodau neu’n aelodau trwy ohebiaeth. Yn dilyn hynny, bydd y cadeirydd yn cyflwyno adroddiad i’r grŵp i’w gymeradwyo a’i gyflwyno i Bartneriaeth Bioamrywiaeth Cymru er mwyn gweithredu i newid statws aelodau yn ôl yr angen.  Cam gweithredu: Bydd PF yn cyflwyno adroddiad i’r cyfarfod nesaf.
Cynhadledd Partneriaeth Bioamrywiaeth Cymru
Roedd y grŵp wedi cytuno i gynnal gweithdy ar y diffiniad o gynefinoedd brithwaith agored ar dir a ddatblygwyd yn flaenorol, sy’n gynefin newydd, ac mae is-grŵp wedi’i sefydlu i gynllunio’r gweithdy.
Cam gweithredu: Bydd DT yn cysylltu ag aelodau’r is-grŵp i symud y cam gweithredu hwn yn ei flaen.
Amser, dyddiad a lleoliad y cyfarfod nesaf
Mae’r aelodau wedi mynegi diddordeb pendant mewn cael ymweliad â safle’r hen waith arfau yn Rhyd-y-mwyn yn ystod cyfarfod yn y dyfodol. 
Cam gweithredu: Bydd DT yn cysylltu ag Ymddiriedolaeth Natur Gogledd Cymru (sef rheolwyr y safle) i drafod dyddiadau addas.

Cam gweithredu: Bydd PF yn defnyddio cyfleuster Meet-o-Matic i drefnu dyddiad sy’n gyfleus i bawb ar gyfer y cyfarfod nesaf – ym mis Medi, mae’n debyg.

Cam gweithredu: Bydd PF yn gwahodd aelodau Gweithgor Cynefinoedd Ardaloedd Trefol y Cyngor Cefn Gwlad i ymuno â’r grŵp hwn ar gyfer yr ymweliad â safle a gynhelir yn rhan o’r cyfarfod nesaf.

